
- 16 prosent av lands
ins íbúgvum hava 
migrenu. Nógv orka 
verður løgd í at 
granska innan migre
nu, og vit kunnu 
vænta okkum eina 
stóra menning í 
nærmastu framtíð, 
sigur Steffen Birk, 
sum hevði eitt skeið 
fyri migrenurakt í 
Miðlahúsinum leygar
dagin

MIGRENA
Orð & mynd
Heini S. Kristiansen
heinik@sosialurin.fo

 
Leygardagin skipaði mi­
grenu­­fel­agið fyri skeiði í 
Miðl­ahúsinum. Heilt fitt 
av fólki vóru møtt upp til 
skeiðið, sum danin Steff­
en Birk frá Dansk Migr­
æneforbund hevði.

Av teimum uppmøttu vóru 
meginparturin konufólk. 
Tó vóru einstøk mannfólk 
eisini til staðar. Tey flestu 
av teimum, sum vóru í Miðl­
ahúsinum leygardagin, hava 
migrenu, og tey lurtaðu væl 
eftir ráðunum frá danska 
serfrøðinginum. Eisini var 
høvi til at spyrja spurningar 
um ymiskt, sum lá teimum 
á hjarta.

Steffen Birk er glaður fyri 
at vera í Føroyum. Hann 
ætl­ar eisini at taka ferðina 
sum eitt upplivilsi og fer at 
halda frí í Føroyum. Steffen 
er neurolog og hevur tikið 
Ph.d innan migrenu. Hann 

hevur arbeitt nógv hjá 
Dansk Hovedpinecenter, 
og í løtuni fæst hann við 
gransking innan migrenu. 
Steffen metir, at tað er 
neyðugt fyri samfelagið at 
granska í migrenu.

- Síðstu 15 árini hevur 
menningin verið øgilig, og 
vit kunnu vænta okkum 
meira. Tað eru so nógv, 
sum hava migrenu, og tað 
sparir samfelagnum peng­
ar, um vit kunnu menna 
rætta heilivágin. Tað er 
umráðandi, at vit fáa kunn­
að um okkara vitan, so at 
tey migrenu-raktu taka 
rætta heilivágin, sigur Steff­
en Birk.

Steffen metir, at tað er 
neyðugt at skipa fyri tílík­
um tiltøkum, sum tað í 
Miðl­ahúsinum leygardagin, 
so at vitanin um heilivág 
kann breiðast út.

- Migrena er ein sera 
strævin sjúka, og hon kost­
ar samfelagnum nógvar 
pengar. 

Tølini vísa, at 16% av 
landsins íbúgvum hava 
migrenu. Tað er sjálvandi 
ymiskt, hvussu álvarslig 
hon er. Summi fáa kanska 
einans eitt migrenuálop 
um árið, men summi skulu 
dragast við tað hvønn dag. 
Við heilivági kunnu vit 
betra um lívsgóðskuna hjá 
teimum raktu og spara sam­
felagnum pengar við færri 
sjúkradøgum.

Danskur neurologur:

- Framstig innan 
migrenugransking væntandi 

Steffen Birk hevði skeiðið í Miðlahúsinum leygardagin, sum Migrenufelagið skipaði fyri


